
১৮০
চয়নিকা



 


মানসী






শুধু বিধাতার সৃষ্টি নহ তুমি নারী।

পুরুষ গড়েছে তোরে সৌন্দর্য সঞ্চারি’

আপন অন্তর হতে। বসি’ কবিগণ

সোনার উপমাসূত্রে বুনিছে বসন।

সঁপিয়া তোমার ’পরে নূতন মহিমা

অমর করিছে শিল্পী তোমার প্রতিমা।

কত বর্ণ কত গন্ধ ভূষণ কত না,

সিন্ধু হতে মুক্তা আসে খনি হতে সোনা,

বসন্তের বন হতে আসে পুষ্পভার,

চরণ রাঙাতে কীট দেয় প্রাণ তার।

লজ্জা দিয়ে, সজ্জা দিয়ে দিয়ে আবরণ,

তোমারে দুর্লভ করি’ করেছে গোপন।

পড়েছে তোমার ’পরে প্রদীপ্ত বাসনা,

অর্ধেক মানবী তুমি অর্ধেক কল্পনা।৷






২৮ চৈত্র, ১৩০২
—চৈতালি

 



 



কালিদাসের প্রতি







আজ তুমি কবি শুধু, নহ আর কেহ—

কোথা তব রাজসভা, কোথা তব গেহ,

কোথা সেই উজ্জয়িনী,—কোথা গেল আজ

প্রভু তব, কালিদাস,—রাজ অধিরাজ।

		 এই পাতা শেষ সম্পাদিত হয়েছে ১৭:০৭টার সময়, ৫ আগস্ট ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

